
A UE destinara mais de 30 mil millons de euros a
promover a labor das plataformas tecnoldxicas

RETGALIA e a Rede Otri organizan un seminario co fin de analizar
estes novos entes e fomentar a participacion das PEMEs galegas

Santiago de Compostela, 29 de maio de 2006.- Ata un total de 32 mil milléns
de euros prevé destinar a Unidon Europea & investigacién promovida polas
plataformas tecnoldéxicas como novo aval para o avance da Investigacion, o
Desenvolvemento e a Innovacién no ambito europeo. Esta partida, que constitle a
maior proposta orzamentaria para o VII Programa Marco, reflexa a importancia que
estan a adquirir estes colectivos de recente creacidn tanto para o sector publico
como para o privado.

As plataformas tecnoldxicas son consorcios que agrupan a todos os axentes I+D+I
gue operan sobre un sector determinado, co fin de atender as suas necesidades e
afrontar os principais retos que se lles presentan (econémicos, ambientais,
tecnoldxicos e sociais) a través da realizacion dun programa europeo comun de
investigacion.

A importancia que estan a recabar actualmente, a pesar de ter comezado a xurdir
no ano 2001, quedou patente no reparto orzamentario que a Comision Europea
propuxo recentemente para o que sera o VII Programa Marco. Este programa
espérase que sexa aprobado nos vindeiros dias e terd unha asignacién aproximada
de 54 mil millébns de euros. Destes, prevese que case o 60% (32.000 millons de
euros aproximadamente) se invista no apartado de Cooperacidon, no que se
enmarcan as plataformas tecnoléxicas.

En definitiva, sera ata un total de 32 mil milléns de euros a cantidade a que poidan
optar as plataformas tecnoléxicas constituidas. Non obstante, a Unidon Europea
elixird ao longo deste ano aquelas que apoiara de xeito especifico. A seleccion
farase en funcién da sua importancia estratéxica ou da slUa posible aportacion aos
obxectivos comunitarios no referente a emprego, competitividade ou crecemento
baseado no cofiecemento. De ai, a relevancia de cofiecer todo o seu entramado.

No ambito autondmico, a Xunta de Galicia tamén estableceu como unha das
prioridades dentro do borrador do Plan Galego de I+D+i o0 apoio as plataformas
tecnoldxicas, para o impulso da innovacion e a defensa dos intereses sectoriais
galegos. A este respecto, estan xa a constituirse ddas plataformas a nivel galego: a
Plataforma Tecnoldxica Agroalimentaria Galega (PTGA) e a Plataforma de
Tecnoloxias da Informacién e da Comunicacidn. A administracién central espera
constituir unhas 20 plataformas que, xunto coas 25 da Union Europea, conformaran
o mapa de plataformas as que poderan optar as empresas e institucions.

Seminario “Plataformas tecnoldxicas, novas oportunidades para I+D+1"”

Precisamente, co obxecto de potenciar un maior cofiecemento sobre estas
agrupacions de capital publico e privado e promover a participacion das PEMEs
galegas nas mesmas, a Rede Otri Galega e maila Rede de Centros Tecnoloxicos de
Galicia (RETGALIA) organizaran o vindeiro 6 de xufo en Vigo o seminario
“Plataformas tecnoloxicas, novas oportunidades para I+D+I en Europa”.

Este seminario pretende ofrecer unha vision da realidade que rodea ao fendmeno
das plataformas tecnoldxicas, como clave para lograr un maior aproveitamento das

oportunidades que se estdan a ofrecer neste eido dende estancias europeas.
Oportunidades que, aplicadas aos sectores estratéxicos galegos, redundarian na
mellora do seu texido tecnoldxico e industrial.

Por esa razon, a xornada esta dirixida fundamentalmente a directivos e xerentes de
PEMEs e empresas vinculadas ao I+D+I, pero tamén a todas aquelas persoas con
capacidade de decision estratéxica no ambito tecnoldxico-empresarial, tales como
investigadores e tecndlogos de centros de investigacion ou xestores de I+D+I en
asociaciéns e clusters.

O seminario constara dunha parte tedrica, que serda impartida por representantes
da Conselleria de Innovacidn e Industria e do Centro para el Desarrollo Tecnoldgico
Industrial (CDTI), e dunha parte practica, na que se presentaran casos de
plataformas tecnoldxicas xa en funcionamento, como a Plataforma Tecnoldxica
Espafiola de Fabricacion (Manufuture) ou da Construcién (PTEC), entre outras.

Ademais, os asistentes poderan ampliar os seus cofiecementos a través de
entrevistas concertadas con técnicos e especialistas que, vinculados ao seu sector,
poidan aportar puntos de vista concretos coa analise de propostas personalizadas.
Estes encontros deberan solicitarse previamente a través do formulario de
inscricion.

RETGALIA

RETGALIA é a Rede de Centros Tecnoloxicos de Galicia, creada co fin de establecer
un mecanismo de traballo coordinado entre os seus socios para aproveitar todas as
slas potencialidades e acadar a calidade total no sistema galego de innovacion.

Pertencen a RETGALIA o Centro de Supercomputacién de Galicia (CESGA), o Centro
Técnico Nacional de Conservacion de Productos de la Pesca (ANFACO), o Centro de
Innovacion y Servicios (CIS GALICIA), o Centro de Innovacidon e Servizos
Tecnoloxias da Madeira (CIS-MADERA), o Centro Tecnoldoxico de Automoacion de
Galicia (CTAG), a Fundacién CETMAR, o Instituto de Ceramica de Galicia (I.C.G), e
o Instituto de Electronica Aplicada (IEA).

RETGALIA vén apostando ultimamente por un maior aproveitamento dos recursos
ofrecidos pola Union Europea en materia de I+D+I, mediante a organizaciéon de
cursos e iniciativas de formacion. O uUltimo evento tivo lugar no mes de febreiro coa
realizacion dun curso no que se formou a xestores de proxectos europeos.

REDE OTRI GALEGA

A Rede OTRI Galega é a rede de Oficinas de Transferencia de Resultados de
Investigacion en Galicia, na que participan as tres universidades galegas e o CSIC.
Para mais informacion, contactar co Centro de Supercomputacion de

Galicia (CESGA), no numero de teléfono 981 56 98 11.

Para inscricion no curso (de caracter gratuito):
http://www.retgalia.org/seminarioPT.php

